
Mediji: Uhapšena dvojica pljačkaša iz Kalesije

Foto: ZOOM TV | Mediji: Uhapšena dvojica pljačkaša iz Kalesije

Ljiljana Radić
19.11.2025 14:48

ZVORNIK- Dvije osobe su uhapšene u Zvorniku zbog sumnje da su bili dio ekipe koja je jutros
opljačkala zlataru u Kalesiji te da su pucali na policajce koji su stigli na mjesto zločina.

Navodi to nezvanično portal "Klix" te dodaju da se radi se osobama inicijala R.G. i D.J. koji su nakon
privođenja navodno negirali krivicu.

Pljačka se desila jutros u 7.35 u centru Kalesije, a došlo je do međusobne pucnjave sa policijom te je
jedan od napadača nastradao.

"Avaz" je objavio da je automobil u kojem su pljačkaši zlatare u Kalesiji bježali s lica mjesta pucajući
na policijske službenike, navodno ukraden rano jutros u Slavinovićima u Tuzli.

Kako pišu, trojica pljačkaša dovezli  su se vozilom Golf te ušli u zlatarsku radnju gdje su vlasnika
vezali  uz prijetnju pištoljem, a zatim su uzeli zlatni nakit.

Kako javlja lokalni medij "Infoplus", u razmjeni vatre između pljačkaša i policije, nekoliko metaka
završilo je u fasadi škole, a jedan u prozoru zgrade Opštine.

Naknadno je pretragom terena pronađeno beživotno tijelo i zapaljen automobil za koji se sumnja da
je korišten tokom pljačke.

Iz Uprave policije Ministarstva unutrašnjih poslova Tuzlanskog kantona saopšteno je da je tijelo
muškarca pronađeno pored automobila korištenog prilikom jutrošnje oružane pljačke zlatare u
Kalesiji i najvjerovatnije je riječ o jednom od počinilaca razbojništva.

Smrt ovog lica je na mjestu događaja potvrdio ljekar Doma zdravlja iz Kalesije.

Pratite nas na našoj Facebook i Instagram stranici, kao i na X nalogu.

